
Գողթան գավառը (ներկայումս՝ Նախիջևանի Հանրապետության Օրդու-
բադի շրջան) վաղնջական ժամանակներից եղել է պատմական Հայաստանի 
բաղկացուցիչ մասը1: Դարեր շարունակ գավառը կրել է այն բոլոր արհա-
վիրքները, ինչ ողջ Հայաստանը. ավեր, կոտորած, տեղահանություն, գաղթ ... 
Այս առումով խիստ արդիական նշանակություն ունի երկրամասի՝ հատկապես 
1918–1921 թթ. ժամանակահատվածի ուսումնասիրությունը, երբ ադրբեջանա-
թուրքական հրոսակները մահ ու ավեր էին տարածում գավառում:  Գողթանի  
այն գյուղերը, որոնք ապավինեցին իրենց ուժերին և թշնամուն ցույց տվեցին 
կազմակերպված դիմադրություն, զերծ մնացին կոտորածներից,  ապրեցին 
հայրենի օջախներում, իսկ այն բնակավայրերը, որոնց բնակչությունը հավա-
տաց թշնամու «գթասրտությանն» ու հանձնվեց՝ կոտորվեց2: Ադրբեջանա-
կան իշխանությունների վարած հայահալած  քաղաքականության հետևան-

                                                            
* Ներկայացվել է 22. VII. 2021 թ., ընդունվել է տպագրության 16. IX. 2021 թ.: 
1 Մանրամասն տե՛ս Ե . Լ ա լ ա յ ե ա ն. Նախիջեւանի գաւառ, Ա. մասն, 

Գողթն կամ Օրդուբադի ոստիկանական շրջան. – «Ազգագրական հանդէս» 
(Թիֆլիս), գիրք XI, 1904, էջ 253–270, Դոկտ. Յ ովհ. Հախն ազա րեան. 
Գողթան գավառ (Պատմագրութիւն եւ յուշագրութիւն), Թեհրան, 1991, էջ 
9–30,  А. К а р а г е з я н. Некоторые вопросы истории Нахичевана и Гохтна. – 
ИФЖ, 2001, №  3, с. 227–242;  Ա . Այվազյան. Նախիջևանը 1905 թ. և 1918–
1919 թթ. կրակե շղթայի գոյամարտերում, Երևան, 2005, էջ 3–19,  ն ո ւ յ ն ի՝ 
Գինեւէտ Գողթն. պատմաազգագրական ակնարկ, լուսանկարչական պատկերա-
գիրք, Երևան, 2006, էջ 3–24  և այլն: 

2 §1914 Ãí³Ï³ÝÇÝ, ÇÙ Ùï»ñÇÙ ·áÕÃÝ»óÇÝ»ñÇ Ññ³í»ñáí »Õ³ ¶áÕÃ³ÝáõÙª 
Ñéã³Ï³íáñ ²·áõÉÇëáõÙ áõ ø³Õ³ùÇÏáõÙ: Æñáù ÷áùñÇÏ ö³ñÇ½ ¿ñ ²·áõÉÇëÁ, 
·áÕïñÇÏ Þí»Ûó³ñÇ³ª ¶áÕÃ³ÝÁ, – í»ñÑÇßáõÙ ¿ Ø³ñïÇñáë ê³ñÛ³ÝÁ: – ²ÝÙáé³-
Ý³ÉÇ »Ý Ýñ³ ßù»Õ³ß»Ý ï³×³ñÝ»ñÁ, ëÛáõÝ³½³ñ¹  ̈÷³ÛÉáõÝ ïáõÝ-å³É³ïÝ»ñÁª 
ßñç³å³ïí³Í åïÕ³ïáõ ³Û·ÇÝ»ñáí, Í³ÕÏ³í»ï áõ ½³ñ¹³ñáõÝ å³ñï»½Ý»ñáí: 
êù³Ýã»ÉÇ ¿ÇÝ ³Ù»Ýáõñ»ù Ï³ñÏ³ãáÕ ë³éÝáñ³Ï áõ ½áõÉ³É ³ÕμÛáõñÝ»ñÁ: ¸³ñ»ñÇ 
ÁÝÃ³óùáõÙ ·áÕÃÝ»óáõ ßÇÝ³ñ³ñ Ó»éùÁ  ̈Ñ³Ù³é ³ßË³ï³ëÇñáõÃÛáõÝÁ Ï³éáõó»É 
¿ ³Ûë μáÉáñÁ  ̈ Ûáõñ ÉÇ áõ ³é³ï ³åñáõëïáí, í³Û»É ÝÇëï áõ Ï³óáí, μÝ³ïáõñ 
áõëáõÙÝ³ëÇñáõÃÛ³Ùμ  ̈ ÑÛáõñ³ëÇñáõÃÛ³Ùμ ëï»ÕÍ»É ¿ Ùß³ÏáõÛÃ, áñÁ ÙÇßï áõ 
ß³ñáõÝ³Ï ÷³ÛÉ»É ¿ Ñ³Ûáó å³ïÙáõÃÛ³Ý ÑáñÇ½áÝáõÙ: â»Ù Ùáé³Ý³ ³ÛÝ Ñ³Ûñ»-
Ý³ë»ñ, áõñ³Ë ÙÃÝáÉáñïÁ áõ ÇÝÓ ßñç³å³ïáÕ  ̈áõÕ»ÏóáÕ Ùï³íáñ³Ï³ÝÝ»ñÇÝ áõ 
áõë³ÝáÕÝ»ñÇÝ: ¶áÕÃ³ÝÇ ÏáñÍ³ÝáõÙÁ, ²·áõÉÇëÇ áÕμ»ñ·áõÃÛáõÝÁ 1919 Ãí³Ï³ÝÇÝ, 
³ÝÙáé³ó  ̈³Ù»Ý³¹³Å³Ý ¹»åù»ñÇó ¿ Ù»½ª Ñ³Û»ñÇë Ñ³Ù³ñ,  ̈³ÝçÝç»ÉÇ ¿ç»ñÇó 
Ù»ñ å³ïÙ³Ï³Ý ¶áÕÃ³ÝÇó¦ (Ø. ê ³ ñ Û ³ Ý. ä³ïÙ³Ï³Ý ¶áÕÃ³ÝáõÙ. – ². 
² Û í ³ ½ Û ³ Ý. Ø»½ å»ïù »Ý ÙïùÇ ½áñ³í³ñÝ»ñ, ºñ¨³Ý,  2012, ¿ç 377):  

քով՝ 1921 թվականից հայ ազգաբնակչությունը սկսեց լքել հայրենի ոս-
տանը3: 

... Գողթան գավառը  հայ ժողովրդի տարեգրության, գիր ու գրչության 
և մշակույթի նշանակալի վայրերից է: Եղել է պատմական իրադարձութ-
յուններով լեցուն երկրամաս. այստեղ քարոզչական գործունեություն է ծա-
վալել Մեսրոպ Մաշտոցը, հռչակված էր Գողթան երգիչներով, հայտնի էր 
«Գինեւէտ Գողթն» անվանումով, նշանավոր ավաններով ու բնակատեղի-
ներով [Ագուլիսներ, Ցղնա, Տանակերտ, Փառակա, Բիստ, Վանանդ, Գիրան, 
Քաղաքիկ, Որդվար (Օրդուբադ) և այլն], մետաքսագործության խոշոր 
կենտրոն էր, լեցուն էր ճարտարապետական կոթողներով, ունեցել է նշանա-
վոր տոհմեր, գերդաստաններ4: Վերջիններս հայկական իրականությանն ու 

                                                            
3 Ա . Այվազյան. Նախիջևանը 1905 թ. և 1918–1919 թթ. կրակե շղթայի գո-

յամարտերում, էջ 9–14, 378, Ա. Ե փ ր ի կ յ ա ն. Նախիջևանը 1917–1921 թթ., 
Երևան, 2016, էջ 109–139, 225–227 և այլն: 

4 Մանրամասն տե՛ս Ե . Լ ա լ ա յ ե ա ն. նշվ. աշխ., էջ 270–334,  Դո կտ.  
Յովհ. Հա խ նազարեա ն. նշվ. աշխ., էջ 30–389, Ա. Ա յ վ ա զ յ ա ն. Գինե-
ւէտ Գողթն. պատմաազգագրական ակնարկ, լուսանկարչական պատկերագիրք, 
ն ո ւ յ ն ի՝ Նախիջեւան. հայկազունք. – Ով ով է: Կենսագրական հանրագիտարան, 
Երևան, 2012:  

Մեսրոպ Մաշտոցին նվիրած իր աշխատության մեջ նշանավոր պատմաբան 
Լեոյի գնահատմամբ՝ Գողթանը «Սյունիքի և Արցախի լեռնաստանների պես մի 
անլույս աշխարհ չէր: Այստեղ մարդկային միտքը գործում էր: Եվ եթե Գողթանը 
մինչև Մեսրոպի ժամանակը մնացել էր հեթանոսության մեջ, պատճառն այն էր, որ 
նա մի առանձնակի նշանավոր դեր էր կատարում հայկական հին աշխարհի մեջ: 
Ազգային հին աստվածների, հին հերոսների ավանդապահն էր նա և հեթանոս 
հայությանը ոգևորողը» (Լ ե ո. Մեսրոպ Մաշտոց, Երևան, 1962, էջ 53): 

Գողթնի Ցղնա ավանից սերող անվանի լեզվաբան Սարգիս Սարգսյանցի՝  դեռևս 
XIX դ. 80-ական թվականներին իրավացիորեն արած եզրակացության՝  «Բացի ուրիշ 
պատմական նշանակություններից այդ գավառը հին Հայաստանի համար նույն  
նշանակությունը ուներ, ինչ  նշանակություն որ ուներ միջնադարյան Ֆրանսիայի 
համար գեղեցիկ Պրովանսը. ինչպես և այս վերջինը՝ Գողթնը գինու և երգերի 
աշխարհ էր, միայն այն զանազանությամբ, որ Պրովանսում հնչում էին  տրուբա-
դուրների սիրո քնքուշ երգերը, իսկ Գողթնի լեռները հնչեցնում էին հայոց դիցա-
զունների քաջագործությունների երգերը» [Ս. Ս ա ր գ ս ե ա ն ց. Ագուլեցոց  բար-
բառը  (Զօկերի լեզուն): Լեզուաբանական հետազօտութիւն, մասն I, Մոսկվա, 
1883, էջ 1]: 

Գողթնի և մասնավորապես Ագուլիսի նիստուկացին քաջածանոթ ազգային, հա-
սարակական-քաղաքական գործիչ, գրող Ավետիս Ահարոնյանի բնութագրմամբ՝ 
«Հնուց ի վեր Գողթանը մեր պատմության մեջ հրապուրիչ անուն ունի: Հեթանոս 
դարերում նա մեր աշխարհի գուսանների հայրենիքն էր, որտեղից յուղն ու գինին 
ցնծություն էին սփռում Հայաստանի մեկ ծայրից մյուսը: Նոր ժամանակներում 
Գողթանը … հայտնի դարձավ իր ժողովրդի քաղաքակրթական անօրինակ ձիր-
քերով և համարձակ ձեռներեցությամբ լուսավորության, արդյունաբերության ու 
առևտրի ասպարեզներում: … Եվ այսքանն այնուամենայնիվ չի կարողացել հա-
գեցնել այս ժողովրդի առաջադիմության ծարավը: Նա իր հացի ու արոտների պա-
կասը լրացրել է շերամապահությամբ, մետաքսի առևտուրը զարգանալով ու ծա-
վալվելով կամաց-կամաց ագուլեցուն մղել է դեպի անծանոթ ու հեռավոր շահաս-
տաններ: Եվ այսպիսով այս խելացի ժողովուրդը դարձել է աշխարհի առաջին 

մշակույթին տվել են հասարակական-քաղաքական, գիտամշակութային և 
այլ բնագավառների կարկառուն բազմաթիվ դեմքեր [Քրիստափոր Միքա-
յելյան, Կոմիտաս, Արամ Խաչատրյան, Ռուբեն Մամուլյան, Էդգար Շահին, 
Ավետիք Արասխանյան, Ստեփան (Ռոստոմ) Զորյան,  Ավետ Ավետիսյան, Օվի 

Սևումյան, Թովմաս Վանանդեցի, Ալեքսանդր Քալան-
թար, Կարապետ Տեր-Մկրտչյան, Անրի Թրուայա 
(Լևոն  Թորոսյան) և այլն]: 

Գողթան աշխարհի անվանի զավակներից է նաև 
հասարակական-քաղաքական, պետական հայտնի 
գործիչ, բազմավաստակ մանկավարժ, հրապարակա-
գիր, պատմաբան ու բանասեր Հակոբ Գաբրիելի Տեր-
Հակոբյանը: Մերօրյա լայն հանրությանը քիչ հայտ-
նի ազգային գործիչը ծնվել է Գողթան գավառի Վե-
րին Ազա գյուղում5 1881 թվականին: Հայրը մահա-

ցել է երիտասարդ տարիքում, ընտանիքի հոգսը մնացել է մոր ու ավագ 

                                                                                                                                                  
կարգի վաճառական … Պարսկաստան ու անդրկասպյան երկրներ, դեպի հյու-
սիս, ռուսական խոշոր կենտրոններ, և վերջապես դեպի արևմուտք, եվրոպական 
շուկաները … 

Ու միաժամանակ անդիմադրելի սիրով իրենց ծննդավայրին կապված… վա-
ճառականները, հաճախ տարիների բացակայությունից հետո՝ միշտ հետ են եկել 
իրենց հայրենի աշխարհը՝ բարիքով բեռնավորված և իրենց հետ բերել են նոր, 
անծանոթ, լուսավոր աշխարհների առաջադիմության գաղտնիքն ու սերը: … 
Կովկասյան Հայաստանի ոչ մի գավառակ, քաղաք կամ ավան կարող է մրցել 
Ագուլիսի հետ լուսավորության ու քաղաքակրթության ասպարեզում … Նեղ ու 
քարքարոտ մի ձորակի երկու լանջերին բարձրանում են երկհարկանի, նույնիսկ 
եռահարկ տներ, եվրոպական ճաշակով ու շնորհքով կառուցված:  Ամեն տուն իր 
պարտեզն ունի, իր ծաղկանոց-բուրաստանը … Հեռուներից բերված քաղաքա-
կրթական ճաշակը ագուլեցուն տվել է մաքուր ապրուստի, լուսավորության, 
առաջադիմության բուռն պահանջ՝ առանց խաթարելու նրա պապենական ար-
դար նիստուկացը և առողջ խառնվածքը: 

Գավառական ոչ մի կենտրոն այնքան բարեկարգ ու ապահով դպրոցներ է 
ունեցել, որպիսին ուներ Վ. Ագուլիսը, թե տղաների և թե աղջիկների համար: 
Մարդ թե կին, գրեթե ամենքը գրագետ են: Չկա փոքրիշատե ունևոր ընտանիք, 
որի որդին միջնակարգ կամ բարձրագույն ուսում ստացած չլինի: Ռուսական և 
առհասարակ եվրոպական համալսարաններում ագուլեցի ուսանողների թիվը 
միշտ շատ մեծ է եղել:  

Օտար այցելուներ իսկ զարմանքով են գտել մեր աշխարհի այդ հեռավոր 
անկյունում քաղաքակրթական այս սիրուն կղզին: 

Ազգային կյանքում ևս այս անհանգիստ և իմացական ժողովուրդը իր կարևոր 
դերն է ունեցել: Մեր աշխարհի կենտրոնից հեռու, մահմեդական հոծ զանգվածնե-
րով շրջապատված, Ագուլիսը այնուամենայնիվ մի անդիմադրելի թափով մեր 
ազգային քաղաքակրթական ու ազատագրական ճիգերի մեջ առաջին շարքերում 
եղավ միշտ: Գողթանը ասես մեր հայրենի գետի, Արաքսի ալիքներով զգաց միշտ 
Հայոց աշխարհի սրտի՝ Այրարատի թրթիռն ու հույզերը և նրա կյանքն ու 
փոթորիկներն ապրեց» (Ա. Ա հ ա ր ո ն յ ա ն. Խավարի մեջ, գիրք Բ, Երևան, 
1991, էջ 364, 366–367): 

5 Ազա գյուղի մասին մանրամասն տե՛ս Դո կտ . Յովհ . Հախնազա -
րեան. նշվ. աշխ., էջ 305–313, Ա. Ա յ վ ա զ յ ա ն. Նախիջևանի վիմագրական 
ժառանգությունը,  հ. Գ, Գողթն գավառ, Երևան, 2007, էջ 66–67: 



 Իրազեկի  հոդվածաշարը Գողթան գավառի կարևոր նշանակության մասին 

 

 

245

եղբոր վրա: Սկզբնական կրթությունը ստացել է  տեղի ծխական դպրոցում, 
որն ավարտելուց հետո՝ 1894-ին, քահանա եղբոր շնորհիվ ընդունվել է 
Էջմիածնի Գևորգյան ճեմարան, սովորել դպրոցական, ապա՝ լսարանական 
բաժիններում: «Իրեն աշակերտակից» (երկու դասարան ցածր) Սիմոն Վրաց-
յանի վկայությամբ՝ նա «Ջանասեր, հանդարտ, կարգապահ, շատ կարդացող 
ու լավ պարապող աշակերտ էր Ճեմարանում, Կոմիտասի սիրելիներից, 
ձայնեղ երգիչ ու հմուտ դասապետ»6: Ուսանող ժամանակ նշանակվել է ճե-
մարանի մատենադարանապետ  (Ս. Վրացյանը եղել է նրա օգնականը): Դա 
նրան տվել է  ինքնազարգացման մեծ հնարավորություն, քանի որ մատենա-
դարան ուներ շուրջ քառասուն հազար գիրք և մամուլի հարուստ հա-
վաքածու: 

Հ. Տեր-Հակոբյանը, 1904 թ. ավարտելով ճեմարանը՝ կիսասարկավագի 
աստիճանով, նվիրվել է մանկավարժական գործունեության: 1905–1912 թթ. 
եղել է Ալեքսանդրապոլի ծխական դպրոցների ուսուցիչ, ապա՝ տնօրեն: 
Լինելով Երևանի Հ. Յ. Դաշնակցության Կենտրոնական կոմիտեի անդամ՝ 
հասարակական և կուսակցական լայն գործունեություն է ծավալել. Ալեք-
սանդրապոլում 1907–1911 թթ. կուսակից ընկերների հետ «վարում էր նաև 
շրջանի կուսակցական պաշտոնաթերթը՝ «Ժայռ» շաբաթաթերթը»7: 1912 թ. 
տեղափոխվել է Նախիջևան, ապա՝ Պարսկաստան. ուսուցիչ է եղել Վերին 
Ագուլիսում և Սալմաստ գավառի գյուղերում: Առաջին աշխարհամարտի 
տարիներին՝ 1914–1917 թթ., Հ. Տեր-Հակոբյանը Սալմաստում զբաղվել է 
նաև պատերազմի աղետյալների օգնության գործով, ապա տեղափոխվել է 
Ալեքսանդրապոլ: 1917 թ. սեպտեմբերին մասնակցել է Թիֆլիսում հրա-
վիրված Արևելահայերի առաջին համագումարին (եղել է նիստերի քարտու-
ղարը), Երևանի, Ալեքսանդրապոլի ու Անդրկովկասի գյուղացիական համա-
գումարներին: Ընտրվել է Ալեքսանդրապոլի Ազգային խորհրդի նախագահ: 
1918 թ. թուրքական հարձակման ժամանակ՝ Կարսի և Ալեքսանդրապոլի 
անկումից հետո, Գարեգին Նժդեհի հետ նա գործուն մասնակցություն է 
ունեցել Ղարաքիլիսայի, ապա՝ Դիլիջանի ինքնապաշտպանության կազմա-
կերպմանը: Իր լուման է ներդրել Հայաստանի առաջին Հանրապետության 
կայացման գործում. ընտրվել է խորհրդարանի պատգամավոր, եղել է 
խորհրդարանի ավագ քարտուղարը,  Հայաստանի կոոպերատիվների կենտ-
րոնական միության (Հայկոոպ) վարչության նախագահը8: 1920 թ. աշնանը՝ 
 հայ-թուրքական պատերազմի օրերին, կառավարության անդամների հետ Հ. 
Տեր-Հակոբյանը մեկնել է Ալեքսանդրապոլի ռազմաճակատ՝ ինքնապաշտ-
պանության գործը կազմակերպելու: Թուրքերի կողմից քաղաքը գրավելուց 
հետո՝  մեր զորքի հետ նահանջել է Ղարաքիլիսա: Այստեղից անցել է Համամ-
լու-Որդնանի շրջան՝ թիկունքը կազմակերպելու, ժողովրդի տրամադրությունը 

                                                            
6 Յ . Իրազեկ . Մօտիկ անցեալից: Պատմական դէպքեր եւ ապրումներ: 

1917–1922, Պէյրութ, 1956, էջ ա: 
7 Նույն տեղում, էջ դ: 
8 Հայկոոպի հետ կապված՝ տե՛ս «Հայաստանի կոոպերացիա» (Երևան), − 13, 

հուլիս 15, 1920, էջ 527, − 14, հուլիս 31, 1920, էջ 582–583, − 17, սեպտեմբեր 
15, 1920, էջ 720–721: 

բարձրացնելու, կռվի դաշտ զինվորներ ուղարկելու համար: Դեպքերի ըն-
թացքը օրհասական էր, և նա Դիլիջանի վրայով մեկնել է Երևան: 

Հայաստանի խորհրդայնացումից հետո Հ. Տեր-Հակոբյանը մնացել է 
Երևանում9: Գործուն մասնակցություն է ունեցել 1921 թ. փետրվարի 18-ի 
ապստամբությանը. Հայրենիքի փրկության կոմիտեի անդամ էր,  պարենա-
վորման գործերի բաժնի վարիչ: Ապստամբության պարտությունից հետո  
անցել է Զանգեզուր: 

1921 թ. մայիսի 31-ին Լեռնահայաստանի ու Հայաստանի կառավարութ-
յունները միավորվելով  կազմել են նոր կառավարություն՝ Հանրապետա-
կան Հայաստանի կառավարության անվամբ՝ Ս. Վրացյանի նախագահութ-
յամբ. դրա կազմի մեջ մտել է նաև Հ. Տեր-Հակոբյանը: Զանգեզուրի ան-
կումից հետո այս կառավարությունը տարագրվել է Թավրիզ: Որպես տա-
րագիր կառավարության ներկայացուցիչներից մեկը՝ նա այստեղ ազգային-
հասարակական մեծածավալ աշխատանք է կատարել. կազմակերպել է տա-

                                                            
9 Այդ օրերի վերաբերյալ ուշագրավ տեղեկություններ կան Հայաստանի ա-

ռաջին Հանրապետության խորհրդարանի գրասենյակի գործավար (1919 թ. նո-
յեմբերից) Էլլեն Բուզանդի «Հայուհիները Երևանի «Չեկա»-ի բանտում» վեր-
նագրով հուշագրությունում: Ըստ դրա, ինքը ձերբակալվում է և տեղափոխվում 
Երևանի նախ Չեկայի, ապա Կենտրոնական բանտ, որտեղ մնում է մինչև  1921 թ. 
փետրվարյան ապստամբությունը: Բանտում ականատես է լինում հայ կանանց 
նկատմամբ բոլշևիկների դաժան վերաբերմունքին: Բերվում է մի ցնցող օրինակ, 
որը վերաբերում է Հ. Տեր-Հակոբյանի կնոջը. «Կեսգիշերն անց, մեր դռան առջև 
ահռելի մի ճիչ լսվեց, ծանր մի բանի անկման աղմուկ, տղամարդկանց հայհո-
յանք և … «խաղ չենք ուզում, ոտքի»: 

Վեր ցատկեցինք տեղերես: Կնոջ ձայն էր ճիչը: 
Դուռը բացվեց. երկու տղամարդ ոտքերեն և ուսերեն բռնած, քաշկռտելով 

ներս բերին մեկը և կոպտորեն ձգեցին դռանը մոտիկ թախտի վրա: Մեկ ուրիշը 
ներս բերեց մի փաթեթ, դրեց կնոջ քովը: Առանց որևէ խոսքի՝ դուրս գնացին 
բերողները, դուռը շրխկացնելով: 

Փաթեթը կենդանություն ուներ, նվվում էր. կինը, ջղային պրկումի ենթարկ-
ված (հիստերիա), անգիտակից ճչում էր. – «Երեխա՛ս, երեխա՛ս, երեխա՛ս» … 

Բերվածը Խորհրդարանի անդամ, նախագահության առաջին քարտուղար 
Հակոբ Տեր-Հակոբյանի տիկինն էր՝ Մանուշակը. հետը, փաթեթում հազիվ 3–4 
օր առաջ ծնած մանկիկը» [«Հայրենիք» (Բոստոն), 1965, թիվ 8, օգոստոս, էջ 
13–14]: «Որքան էլ ապրեմ՝ այդ գիշերը երբեք պիտի չմոռանամ: Համայ-
նավար անմարդկային բարքերի մի փաստ էր, որ գուցե միայն մենք տե-
սանք. բանտ բերել նորածին մի մանկիկ, որպես պատանդ՝ չգտնվող հայրը 
մեջտեղ հանելու համար, – շարունակում է Է. Բուզանդը:  

Երեխան անոթի էր, տակը  թաց էր, լալիս էր: Մայրը անկարող վիճակում էր 
… Մեկ էլ, կարծես ամենս խոսք մեկ արած, սկսեցինք աղմկել, բռունցքներով 
ծեծել դուռ ու պատուհան. 

– Տուն տանել, տուն տանել այս հիվանդ  մայրն ու երեխան. եթե անհրաժեշտ 
է՝ տնային հսկողության տակ պահել, բայց տուն տանել: Անտանելի է, անմարդ-
կային: 

… Մեր աղմուկը մի բանի ծառայեց: Վերջը լսեցինք, որ տարել էին տուն՝ են-
թարկելով տնային բանտարկության» (նույն տեղում, թիվ 9, սեպտեմբեր, էջ 
42–43): 

րագիրների կեցությունը և ապահովել նրանց պահպանությունը՝ նպաստ-
ներով կամ օժանդակությամբ: 1921–1923 թթ. Թավրիզում եղել է Հա-
յաստանի կառավարության վերջին ներկայացուցիչներից մեկը10: 

1923 թվականից Հ. Տեր-Հակոբյանը դարձյալ նվիրվել է ուսուցչական 
գործին՝ որպես ուսուցիչ, տնօրեն պաշտոնավարել Նոր Ջուղայի և Աբադա-
նի դպրոցներում: Առանձնապես նշանակալի է նրա գործունեությունը Նոր 
Ջուղայում, որտեղ եղել է Ս. Ամենափրկչյան վանքին կից գործող Ազգային 
վարժարանի տեսուչ: Վանքի հարուստ մատենադարանում գիտահետա-
զոտական բեղուն աշխատանք է կատարել: 

1946–1950 թթ. ապրել է Իրաքում, ստանձնել Բաղդադի հայկական ազ-
գային դպրոցների տեսուչի պաշտոնը: Այնուհետև վերադարձել է Թեհրան11: 

Մանկավարժական և հասարակական-քաղաքական գործունեությանը 
զուգընթաց՝ Հ. Տեր-Հակոբյանը տարիներ շարունակ զբաղվել է գրական 
աշխատանքով, հավաքել  է հարուստ նյութեր ու պատմաբանասիրական 
բազմաբնույթ հոդվածներով և ուսումնասիրություններով աշխատակցել 
Թիֆլիսի «Հորիզոնին», Երևանի «Զանգին», «Հառաջին» ու «Հայաստանի 
կոոպերացիային», Փարիզի «Վեմին», Բոստոնի «Հայրենիքին», Կահիրեի 
 «Հուսաբերին», Թեհրանի «Ալիքին» և այլ պարբերականներին՝ սկզբնական 
շրջանում Իրազեկ, հետագայում՝ Հ. Իրազեկ ծածկանունով: 

Ազգային-պետական և կրթական վաստակաշատ գործիչը հանկար-
ծամահ է եղել  1953 թ. Թեհրանում: ««Մեր պարոն Հակոբը», ակնածանքով 
են հիշում իր աշակերտ-աշակերտուհիները: Շատ տպավորիչ էին իր  բո-
վանդակալից, խտացված և պարզ ոճով դասախոսությունները, – Հ. Տեր-
Հակոբյանի ծննդյան 120-ամյակի առիթով գրել է Ա. Մամյանը: – Զոկերը 
(ագուլիսցիները) իրավունք ունեին պարծենալու իրենց այս մեծ մտավորա-
կանով՝ պարթևահասակ, անուշ ժպիտը դեմքին ու մինչև դիմացինի հոգու 
խորքը թափանցող խորազննին արքերով: Իր գաղափարակիցների հետ նա 
էլ ճաշակեց տարագրի կյանքի բոլոր դառնությունները, անլուր զրկանքներ 
կրեց, տառապեց, բայց միշտ մնաց պատնեշի վրա, միշտ հուսալից ու իր 
տեսլականով խանդավառ»12: 

Հ. Տեր-Հակոբյանի ուսումնասիրությունները վերաբերում են հայ ազա-
տագրական շարժմանը, հայկական մշակույթին, տպագրությանը, մամու-
լին, հայկական գաղթավայրերի պատմությանը: 1956 թ. Բեյրութում լույս է 
տեսել Իրազեկի «Մոտիկ անցյալից: Պատմական դեպքեր և ապրումներ: 
1917–1922» վերնագրով գիրքը, 1986-ին Անթիլիասում՝ «Պատմություն 
հնդկահայ տպագրության» աշխատությունը: Նրա գործերից շատերն ան-
տիպ են, ձեռագիր վիճակում, ինչպես՝ «Հայ ազատագրական շարժումը 
(1548–1828 13)», «Հայկական տպագրության պատմության մեկ փառավոր 

                                                            
10 Մանրամասն տե՛ս Յ . Ի րազ եկ . նշվ. աշխ., էջ 116–150: 
11 «Ասպարեզ» (Ֆրեզնո), 23. V. 2019: 
12 «Ալիք» (Թեհրան), 5. XI. 2001: 
13 Իրազեկի «Մօտիկ անցեալից: Պատմական դէպքեր եւ ապրումներ: 1917–

1922» գրքում (էջ զ) նշված է այս թվականը, իսկ  նրա «Պատմութիւն հնդկահայ 
տպագրութեան» (Անթիլիաս, 1986, էջ ԻԳ) աշխատության մեջ և «Նշանավոր ճե-
մարականներ»-ում (պր. Բ, Ս. Էջմիածին, 2009, էջ 433) գրված է 1882: 

էջը», «Սայաթ Նովա, իր կյանքը և գրականությունը», «Շտեմարան Կալ-
կաթայի (1821–1823)» աշխատությունները, որոնք պահվում են Բեյրութի 
Համազգայինի մատենադարանում: 

Վերը նշվեց, որ Հ. Տեր-Հակոբյանը՝ Իրազեկ ծածկանունով, բազմաթիվ 
ու բազմաբնույթ հոդվածներով հանդես է եկել ժամանակի պարբերական-
ներում: Դրանց շարքում առանձնակի տեղ են գրավում հայրենի գավառի՝ 
1918–1920 թթ. պատմական անցքերին վերաբերող նյութերը: Այդ շարքից 
առանձնացրել և ստորև հրապարակում ենք «Գողթանի կարևորությունը 
մեր պետության համար» վերնագրով գիտաճանաչողական և արդիական 
հնչեղություն ունեցող հոդվածաշարը (տպագրվել է Երևանի «Հառաջ» 
թերթում 1920 թ. հունվարի 24, 28, 30-ին և փետրվարի 4-ին): 

 
ԱՆՈՒՇԱՎԱՆ ԶԱՔԱՐՅԱՆ 

 

 

ԳՈՂԹԱՆԻ ԿԱՐԵՎՈՐՈՒԹՅՈՒՆԸ 
ՄԵՐ ՊԵՏՈՒԹՅԱՆ ՀԱՄԱՐ 

  

I 
  

Ինչպես գիտեք, պատմական Գողթան գավառի կենտրոնական մասը, 
հարավից դեպի հյուսիս ձգված ամբողջ լայնությամբ, ռուսական տիրա-
պետության օրով, կազմում էր Նախիջևանի գավառի Օրդուբադի գավա-
ռակը կամ մասի պրիստավությունը: Նա այդ ժամանակ բաղկացած էր ըն-
դամենը 5 գյուղական  հասարակայնություններից. – Վերին-Ազայի, Բիլա-
վի, Թևիի, Վանանդի և Վերին Ագուլիսի – որոնցից յուրաքանչյուրը տա-
րածվում էր համանուն  գետակի հովտում: 

Գավառակի վարչական և դատական կենտրոնն էր Օրդուբադ քաղաքը, 
որը սակայն իր արվարձան Հանդամիջով միասին, կազմում էր մի առանձին 
վարչական միավոր և վերոհիշյալ գյուղական հասարակություններից և ոչ 
մեկի մեջ չէր մտնում: Նա  իբրև քաղաք,  ուներ իր կրճատված քաղաքային 
ինքնավարությունը և առանձին քաղաքացիական վարչությունը: 

Բայց պատերազմի ընթացքում, մանավանդ այսպես կոչված տաճիկ–
հայկական պատերազմի շրջանում, քաղաքական բազմաթիվ  ու բազմապիսի 
պատահարների  ենթարկվեց այդ դժբախտ գավառամասը և շատ  յուրահա-
տուկ վիճակ ունեցավ: 

Տաճիկների ներխուժման օրերին նա, կտրվելով մեր երկրի մյուս մասերից. – 
գլխավորապես Երևանից – միանգամայն թողնվեց իր ճակատագրին և միառ-
ժամանակ կառավարվեց ինքնուրույն կերպով, ազգային խորհուրդների 
միջոցով – այն  է՝ հայերը Գողթանի Ազգային խորհրդի, իսկ  թաթարները՝ 
Օրդուբադի մուսուլմանական  խորհրդի միջոցով: 

Երբ տաճիկները անցան Ջուլֆա – որ Գողթանի կենտրոնից ընդամենը 45 
վերստ հեռավորություն ունի – տեղական թաթարների և մասնավորապես 
Օրդուբադի թաթարների  դրդմամբ ու հրավերով, նրանք այդտեղից  շարժ-

վեցին դեպի Գողթան՝ այդ գավառակն ևս նվաճելու կամ ավելի ճիշտ՝ այդ-
տեղի հայությանը ևս բնաջնջելու նպատակով: 

Եվ Նախիջևան - Շարուրի այսօրվա հերոս ու ղեկավար Խալիլ բեյին վի-
ճակվեց մեծաքանակ տաճկական զորքի ու անհամար թաթար խուժանի 
գլուխն անցած, թնդանոթներով ու գնդացիրներով դիմել  դեպի Գողթան՝ 
հող և ջուր  պահանջելու: 

Սակայն ավա՜ղ, հենց առաջին  փորձից նա համոզվեց, որ դա այնքան էլ 
հեշտությամբ չպետք  է հաջողվի իրեն: Ճանապարհի վրա  գտնվող  առաջին 
հայկական գյուղը Վերին Ազան էր: Գողթան դռների քաջ  պահապանը, որ 
դեռ  հայ-թաթարական ընդհարումների օրերին և այս պատերազմի ընթաց-
քում բազմիցս փշրել էր իր վրա խոյացող թաթարական արյունատենչ ուժերը 
և հերոսության հռչակ ձեռք բերել ամբողջ շրջանում: 

Խալիլ բեյը կամեցավ առաջին փորձն այստեղ անել: Նա դեսպանների 
միջոցով  հպատակություն պահանջեց այդ գյուղից: Սակայն հերոս գյուղը 
մերժեց տաճիկ–ադրբեջանյան լուծը և մի գեղեցիկ անխոհեմությամբ ծառա-
ցավ զենքի ուժով պաշտպանելու իր ազատությունը: 

Թշնամին շատ էր զորեղ իր թվով, լավ կազմակերպությամբ և ռազմական 
արվեստի կատարելությամբ: Ու հերոսական գյուղը, մեկուկես օրվա անհա-
վասար կռվից հետո,  ստիպված եղավ տեղահան լինելու – ահագին զոհեր ու 
ծանր  կորուստներ տալով: 

Խալիլ բեյի ու թաթար խուժանի առջև  այնուհետև արդեն բաց էր Գող-
թանի  ճանապարհը, որովհետև Ջուլֆա–Ագուլիս–Օրդուբադ տանող ճանա-
պարհի վրա գտնվող  միակ հայկական գյուղը Վերին Ազան էր, այն էլ վերց-
վեց մեջտեղից: 

Եվ Խալիլ բեյն անարգել Օրդուբադ հասավ և իր իշխանությունը հաս-
տատեց այնտեղ: 

Նրա առաջին գործն եղավ՝ անմիջապես հպատակություն պահանջել 
Գողթանի հայ գյուղերից: Հասկանալի է, որ թաթարական գյուղերի մասին  
խոսք  լինել չի կարող, քանի որ թաթարական գյուղերն էին, որ իրենց 
ներկայացուցիչների միջոցով և բազմաթիվ դիմումներով տաճիկ հրամանա-
տարին Գողթան էին հրավիրել: 

1918 թվի օգոստոսի սկզբներին հրապարակած մի հրաման կոչով Խալիլ 
բեյը Գողթանի հայ ազգաբնակությանը հրավիրում է ընդունել իր իշխա-
նությունը, խոստանալով կյանքի, գույքի և պատվի ապահովություն բոլոր  
հպատակվածներին, իսկ պատիժ և զենքի ուժով նվաճում բոլոր անհնազանդ-
ներին: 

Երկու Ագուլիսները, Ցղնան ու մերձակա մի քանի գյուղերը, որոնք 
գտնվում են հարավային և ավելի դաշտային Գողթանում և ընդհանրապես 
հայտնի են իրենց խաղաղասիրական տրամադրություններով և ոչ ռազմիկ  
խառնվածքով, ընդունեցին Խալիլ բեյի պահանջը և հպատակություն հայտ-
նեցին հանձին նրա՝ տաճիկ–ադրբեջանյան իշխանությանը: Հյուսիսային 
մասի լեռնային գյուղերը սակայն – Բիստ, Ալահի, Մսրվանիս, Փառակա և 
Ռամիս, որոնք իրենց բնավորությամբ և խառնվածքով հարավային Գողթա-
նի բնակչության հակապատկերն են  ներկայացնում, կտրականապես հրա-

ժարվեցին Խալիլ բեյի առաջարկից, պատրաստ կյանքի գնով պաշտպանելու 
իրենց անկախությունը: 

Այդպիսով Գողթանում ստեղծվեց երկու կարգի իշխանություն – հա-
րավում՝ տաճիկ–ադրբեջանյան, իսկ հյուսիսում՝ անկախ խորհրդային 
(նկատի ունի տեղական ազգային խորհուրդը. – Ա. Զ.): Եվ Խալիլ բեյը մինչև 
վերջն էլ չկարողացավ ընկճել լեռնային Գողթանի կորովը և ոտ դնել այդ 
հողամասում*: 

  

II 
  
Երբ տաճիկները քշվեցին մեր երկրից և Նախիջևանի գավառը միացավ 

մեր հանրապետությանը, առաջինը Գողթան գավառն եղավ – խոսքը 
իհարկե միայն հայության մասին է – որ խանդավառությամբ ընդունեց 
հայրենի երկրի հարազատ իշխանությունը և Հայաստանի Հանրապետութ-
յան մեջ մտավ: 

Բայց դժբախտաբար այդ էլ երկար չտևեց: 
Նախիջևանի վերջին աղետից հետո, երբ մեր զորքերն ու բովանդակ հայ 

ժողովուրդը, որ տաճիկ–ադրբեջանյան խարդավանքների հետևանքով, 
ստիպված եղավ չափազանց ծանր կորուստներով  նորից թողնելու Նա-
խիջևանն ու հեռանալու, ահա այդ ժամանակ տաճիկ–ադրբեջանյան  հրո-
սակախմբերը նորից խոյացան Գողթանի վրա՝ արյան և ավերածության մի-
ջոցով իրենց տիրապետությունն այնտեղ հաստատելու: 

Արդյունքն եղավ այն, որ Գողթանի մի բուռ հայությունը, դարձյալ 
ահագին տանջանքներ կրելուց հետո, նորից երկփեղկվեց:  Նորից Ագուլիս-
ներն ու Ցղնան իրենց հպատակությունը հայտնեցին Ադրբեջանին, հաշտ-
վելով ամեն տեսակ բռնությունների ու ճնշումների հետ, իսկ լեռնային 
գյուղերը կրկին զենքը ձեռներն առան՝ իրենց ազատությունը Ադրբեջանի 
ոտնձգություններից պաշտպանելու: 

Բարեբախտաբար նրանք այս անգամ էլ հասան իրենց նպատակին: 
Ադրբեջանյան կառավարությունը, չնայած իր ահագին ուժերին և գործա-
դրած խոշոր  միջոցներին, այնուամենայնիվ չկարողացան կոտրել նրանց 
հերոսական ոգին և իր իշխանության ենթարկել: 

Եվ այս ամենի բնական հետևանքով, ներկայումս Գողթանում գոյութ-
յուն ունի երկու կարգի քաղաքական վիճակ – Հարավային Գողթանը, այն 
է՝ Ագուլիսները և Ցղնան – իսկ Տանակերտը, Քաղաքիկը, Դիսարը և Հան-
դամեջը ավերված են ու հայությունից զրկված – Ադրբեջանի հպատակ են 
և ենթակա ադրբեջանյան կառավարության ու  թաթար խուժանի բոլոր բռ-
նություններին: Հյուսիսային Գողթանը, այն է՝ Բիստ, Ալահի,  Փառակա, 
Մսրվանիս և Ռամիս գյուղերը, շարունակում են կապված մնալ  Հայաս-
տանի Հանրապետությանը և համարելով Գողթանը այդ հանրապետության 

                                                            
* Հոդվածաշարի այս մասից քաղվածաբար հատվածներ կան Է. Ա. Զոհրաբյանի  

«Ազգամիջյան կռիվները Երևանի նահանգում 1918 թ.» (Երևան, 2000, էջ 131–133) և 
Ա. Այվազյանի «Նախիջևանը 1905 թ. և 1918–1919 թթ. կրակե շղթայի գոյամար-
տերում» (էջ 204, 209) գրքերում: 

անբաժան մասը, հանուն նրա և իրենց ազատության անհավասար կռիվ են 
մղում տաճիկ–ադրբեջանյան զորքերի ու թաթար հրոսակախմբերի դեմ: 

Այս խիստ կարևոր երևույթի բացատրության համար անհրաժեշտ է  պա-
տասխանել երկու հարցի. – առաջին՝ որո՞նք են այն պատճառները, որ ստի-
պում են Գողթանի մի բուռն հայության՝ անհավասար կռվի դրոշակը 
պարզել: 

Երկրորդ՝ ինչո՞ւ է տաճկա–ադրբեջանյան  քաղաքականությունը  այդ-
պես համառորեն ձգտում փոքրիկ Գողթանը նվաճելու: 

Նախ պատասխանենք այն հարցին, թե ինչու Գողթանը կռվի ճանա-
պարհն է բռնել և չի ուզում Ադրբեջանի իշխանությունը ճանաչել: 

Մեր կարծիքով, դրա գլխավոր  պատճառները սրանք են: Առաջին՝ որ – 
ինչպես արդեն ասացինք– Գողթանը իրեն համարում է  անբաժան մասը 
Հայաստանի  Հանրապետության և հետևապես կամովին կերպով մի այլ պե-
տության, ինչպիսին է ներկա դեպքում Ադրբեջանը, միանալ նա չէ կարող: 
Դա կլիներ նրա կողմից մի անորակելի  դավաճանություն, մի բարոյական 
մահ, իսկ նման քայլի համար մաքուր և չայլասերված գյուղացիությունը 
միանգամայն անընդունակ է: 

Երկրորդ՝ որ նա վստահություն չունի դեպի Ադրբեջանի կառավարության 
պետական քաղաքականությունը և թաթար հարևանների– խոսքը բացա-
ռությունների մասին չէ – լայնասիրտ վերաբերմունքը: 

Ադրբեջանի կառավարության գործադրած բռնությունները հայ տարրի 
վերաբերմամբ Բաքվում, Գանձակում, Ղարաբաղում, Նախիջևանում, Շա-
րուրում, իր հարևան գյուղերում կատարած նրա անթիվ ու անհամար սպա-
նությունները, ավերումները և այլն անշուշտ չէին կարող Գողթանի ժողովր-
դին չհամոզել, որ Ադրբեջանի կառավարությունը հայերի վերաբերմամբ, 
նույնիսկ կամովին հպատակություն ցուցած հայերի վերաբերմամբ, ոչ թե 
պետական առողջ քաղաքականություն է վարում, այլ «քեասարախի» քա-
ղաքականություն: 

Մյուս կողմից, նա այս պատերազմի 4–5 տարիների ընթացքում շատ լավ 
էր ըմբռնել իր հարևանների տմարդի վերաբերմունքը դեպի իրեն. քանի-
քանի՜ անգամ նրանք հարձակումներ են գործել նրա վրա՝ ոչնչացնելու և 
կոտորելու տենչով կուրացած: Մի խոսքով, Գողթանի հայությունը  բազմա-
թիվ դառն փորձերից հետո, կազմել էր այն անխախտ համոզումը իր 
հարևանների մասին, որ եթե նրանք կարողանան կամ ինչպես ժողովուրդն է 
ասում՝ եթե նրանց  ատամը թաղվի, անխնա պիտի բնաջնջեն իրեն: 

Հետևապես ինչու համար  հպատակություն հայտնելով Ադրբեջանին, կա-
մովին կերպով պարանոցը դահճի կացնին դեմ անել: 

Երրորդ պատճառը՝ Գողթանի հայությունը  այն խորը համոզումն ունի, 
որ իր նման  գործելակերպով հայ ցեղի ընդհանուր ազատագրության գործին 
է  ծառայում Հայաստանի  պետականության հիմունքների ամրապնդման է 
օժանդակում, – մի հանգամանք, որ նրա կարծիքով  իր քաղաքացիական և 
ազգային պարտականություններից գերագույնն է հանդիսանում: 

  
  
 



Հրապարակումներ 252

 

III 
  
Սակայն այս երևույթը ավելի լավ ըմբռնելու համար պիտի հասկանալ, 

թե ինչ աշխարհագրական դիրք և ինչպիսի բնական տեղադրություն ունի 
Գողթանը: Սրանից է բխում այն  խոշոր կարևորությունը, որպիսին ներկա-
յացնում է Գողթան գավառը Հայաստանի Հանրապետության համար և որը 
Ադրբեջանի կառավարությունը հնարավոր բոլոր միջոցներով աշխատում է 
չեզոքացնել: 

Պետք է անշուշտ իմանաք, որ ամբողջ Գողթան գավառը և մասնավո-
րապես նրա այն մասը, որ ռուսաց տիրապետության ժամանակ կազմում էր 
Օրդուբադի գավառամասը, մի փոքրիկ լեռնաշխարհ է և գտնվում է նախ-
կին Երևանի  նահանգի հարավարևելյան ծայրում, արևելյան կողմից սահ-
մանակից լինելով Զանգեզուրի գավառին, իսկ հարավային կողմից՝  Պարս-
կաստանին, Ղարադաղի խանությանը: 

Երկիրն ունի մոտավորապես հավասարասրունք եռանկյուն ձև, որի լայն 
մասը հենվում է Արաքսի անձուկ հունի վրա և համեմատաբար  ցածրադիր 
է: Եռանկյունու գագաթն է կազմում Դամուրլու դաղը, իսկ կողմերը– 
արևմուտքից՝ Դառի դաղի* կոչված լեռնաշղթան, որով Գողթանի կենտրո-
նական մասը բաժանվում է Երնջակի գավառամասից, արևելքից՝  բարձրա-
բերձ Ալանգյազը, որով Գողթանը բաժանվում է  Զանգեզուրից: 

Այսպիսով Գողթանը մի կողմից՝ հենվում է Կոնգուրա– Ալանգյազ լեռնա-
շղթային, որ անցնում է Գողթանի ու Զանգեզուրի սահմանով, հյուսիս-
արևմուտքից դեպի հարավարևելք, և կազմում է Զանգեզուրի թիկունքը: 
Մյուս կողմից՝ հենվում է Դառի դաղի կոչված լեռնաշղթային և այդպիսով 
կազմում Նախիջևանի գավառի լեռնային մասի, գերազանցորեն հայաբնակ 
մասի, թիկունքը: 

Շնորհիվ իր այս չափազանց նպաստավոր դիրքի, Գողթան գավառը, մա-
նավանդ նրա լեռնային մասը, մեր պատմության բոլոր աղետավոր շրջան-
ներում, միշտ էլ խաղացել է շատ կարևոր դեր: Հիշեցեք հայ–թաթարական 
ընդհարումների շրջանը, եթե չլիներ Գողթանի այդ փոքրիկ, բայց իր դիրքով 
գերազանցորեն զորեղ հողամասը, թերևս ամբողջ Գողթանի հայությունը 
զոհ գնար թաթար հորդաների կատաղությանը: Դեռ ավելի, Գողթանի այդ 
անառիկ հողաշերտը, պատմական աղետավոր շրջաններում, իբրև աննկուն 
բերդ ցցված մնալով, միշտ էլ իր վրա է քաշել թշնամու ուժերի մի զորեղ մա-
սը և այդպիսով թեթևացրել մեր երկրի մյուս հայկական մասերի պայքարն 
ընդդեմ թշնամիների: 

Հիշենք նաև Գողթանի լեռնային մասի հիասքանչ գործելակերպը տաճ-
կական ներխուժման հետևանքով մեր երկրում ստեղծված վերավայրումի 
օրերին: Հենված Զանգեզուրի ուժեղ թիկունքին, լեռնային Գողթանը մինչև 
վերջը շարունակեց իր հերոսական պայքարը ընդդեմ տաճիկ–ադրբեջա-
նական ու թաթարական հրոսակախմբերի, հանդիսանալով այդպիսով մի 

                                                            
* Դամուրլու դաղը Դամիր լեռն է (Երկաթասալ լեռ), իսկ Դառի դաղը՝ Դարու 

լեռը (Լայնանիստ լեռ). տե՛ս Ա. Ա յվա զյ ան. Նախիջևան. բնաշխարհիկ պատկերա-
զարդ հանրագիտակ, Երևան, 2017, էջ 33–34: 

կողմից որպես հզոր պատնեշ Զանգեզուրի համար, իսկ մյուս կողմից՝ կասեց-
նելով Օրդուբադի ու Նախիջևանի թրքության շարժումը դեպի Շարուր և 
Բոյուքվեդի: 

Այսպես ուրեմն մեր պատմության ամբողջ ընթացքում Գողթանը, շնոր-
հիվ նպաստավոր և անառիկ տեղադրության, մի կողմից՝ հանդիսացել է 
իբրև մի զորեղ պատվար մեր երկրի զանազան մասերի համար, իսկ մյուս 
կողմից՝ նա մինչև այսօր կարողացել է իր գոյությունը պահպանել ամեն 
կողմից շրջապատված թաթարական ծովի մեջ: 

Եվ որ ամենից նշանակալիցն է, Գողթանը միշտ էլ գիտակցել է իր այս 
կարևոր առաքելությունը և իր պարտքի կատարմանը զգաստ, ամեն անգամ 
ըմբոստացել է այն բոլոր  ուժերի դեմ, որոնք եկել են այսպես կամ այնպես 
հարվածելու մեր ժողովրդի և մեր երկրի բախտավորությանը: Նա գիտակցել 
է իրեն վիճակված դժվարին պարտականությունը և ամեն անգամ, հավատա-
րիմ նրա կատարմանը խիզախորեն ոտքի է կանգնել իր փոքրիկ կրծքով 
պաշտպանելու մեր մայր հայրենիքի գոյությունը բոլոր ներքին ու արտաքին 
փոթորիկներից: 

Այդ վսեմ գիտակցության արդյունքն էր, իհարկե, որ տաճիկ–թաթա-
րական հորդաները նույնպես, չնայած գործադրված բոլոր ջանքերին, չկարո-
ղացան իրենց ավերիչ ոտքը դնել Գողթանի լեռնային մասում: Դրանով 
պիտի բացատրել նաև այն, որ վերջերում տաճիկ–ադրբեջանյան բոլոր դա-
վերն ու որոգայթները չգտավ հնարավոր հաջողությունը ոչ Երևանյան 
նահանգում ընդհանրապես, ոչ էլ Զանգեզուրում մասնավորապես: 

Այս ամենից հետո, կարծում ենք, պարզ է նաև այն հարցի պատասխանը, 
որ մենք դրինք վերևում – թե ինչու է տաճիկ–ադրբեջանյան քաղաքակա-
նությունը այդպես համառորեն ձգտում փոքրիկ Գողթանը նվաճելու և մեջ-
տեղից վերացնելու մտքին: 

Այստեղ դեր խաղալ չի կարող տնտեսական շարժառիթը, որ առհասա-
րակ բոլոր նվաճողական քաղաքականությունների հիմքն է կազմում: Չի 
կարող, որովհետև Գողթանը, մանավանդ նրա հյուսիսային լեռնոտ մասը 
այնքան փոքրիկ երկիր է – ընդամենը մի քանի հարյուր քառ. վերստ – և 
աղքատ իր բնական հարստություններով, որ նրա միացումը Ադրբեջանին 
չէր կարող մի առանձին կարևորություն ունենալ այդ տեսակետից: Գող-
թանի այդ մասում, շատ տեղերում, մինչև իսկ ցորեն չի աճում, ցանում են 
գլխավորապես գարի, բակլա և նման հացաբույսեր: Հետևապես, հասկանալի 
է, որ այդպիսի ողորմելի մի երկիր չի կարող տնտեսական առանձին նշանա-
կություն ունենալ ոչ իբրև սպառող շուկա, ոչ էլ իբրև արդյունաբերական մի 
շրջան: 

Բայց դրա հետ միասին Գողթանն ունի ահագին ռազմագիտական նշա-
նակություն մասնավորապես Ադրբեջանի համար: Դուք գիտեք, որ Ադրբե-
ջանի այսօրվա պետական վարիչները երազում են ստեղծել Բաքվից մինչև 
Երևան մի ընդարձակածավալ և միապաղաղ ադրբեջանյան պետություն–
Ղարաբաղի, Զանգեզուրի և Նախիջևանի վրայով: 

  Ահա քաղաքական այս հեռանկարի իրականացման տեսակետից Գող-
թանի նվաճումը գերազանցորեն կարևոր նշանակություն է ստանում Ադր-
բեջանի համար: Այդ ցնորքը, իբրև մի մղձավանջ, նրան շատ էր անհանգս-

տացնում նամանավանդ այն ժամանակ, երբ նա դեռևս չէր փորձել իր 
բախտը Զանգեզուրում և տակավին օրորվում էր այն հույսով, թե Շուշու 
օրինակով նա կարող է հեշտությամբ գրավել նաև Զանգեզուրը և այդտեղից 
մի քայլով Նախիջևան անցնել: Դժբախտաբար Զանգեզուրում նրա քիթը 
քարի հանդիպեց և կարծում ենք այժմ մի փոքր արդեն զգաստացած պիտի 
լինի նա իր նվաճողական երազների վերաբերմամբ: 

Համենայնդեպս կրկնում ենք, որ Գողթանի նվաճումը առաջնակարգ նշա-
նակություն ունի և պիտի ունենա Ադրբեջանի համար մինչև այն ժամանակ, 
երբ նա կշարունակի փայփայել Ղարաբաղը, Զանգեզուրը, Նախիջևանը, 
Շարուրը և Երևանի գավառի դաշտային մասը Ադրբեջանին միացնելու 
ծրագիրը: 

 

IV 

  
Անցյալ հոդվածներում շեշտված կարևորությունը բխում է հետևյալ 

հանգամանքներից. – 

Առաջին՝ Գողթանը միակ հարմարագույն ճանապարհն է, որ միացնում է 
Զանգեզուրը Նախիջևանի հետ: Եթե չնվաճվի Գողթանը, չի կարող միանալ 
Նախիջևանի հետ և ուրեմն չի կարող իրականանալ Ադրբեջանի երազը՝ 
Բաքվից մինչև Երևան ադրբեջանյան մի պետություն կազմելու մասին: 

Պետք է իմանալ, որ ամբողջ Ղարաբաղը– այսինքն՝ պատմական Սյունի-
քը, Արցախը, Ձագեձորը և Արևիքը – բաժանվում են Երևանյան նահանգից 
Գարվո բարձրաբերձ լեռնաշղթայով, որի միջին բարձրությունը 9–10 հազար 
ոտնաչափից պակաս չէ: Այդ լեռնաշղթայի մեջ մինչև անգամ կան մի շարք 
գագաթներ, որոնց բարձրությունը 10 հազար ոտնաչափից ավելի է և շատ 
անգամ սրանցից մի քանիսի ձյունը ամառները չի վերանում: 

Այստեղից արդեն պարզ պիտի լինի, որ Ղարաբաղից դեպի Երևան անց-
նելու համար իզուր է այդ լեռնաշղթայի մեջ հարմարավոր ճանապարհներ 
որոնելը: Ճիշտ է, կան մի քանի ճանապարհանման բաներ, բայց դրանք ճա-
նապարհներ չեն, այլ կածաններ, որտեղով ամենաբարեհաջող դեպքում 
մինչև անգամ կենդանիներն անցնել չեն կարողանում: Նրանք բաց մնում 
են միայն ամռանը, իսկ ձմեռը բոլորովին փակվում են: Ամառն էլ երթևե-
կելի են միայն մարդկանց համար, այն էլ մագլցելով և սողալով: 

Ղարաբաղից դեպի Նոր-Բայազետ և Դարալագյազից տանող ճանա-
պարհների– կամ ավելի ճիշտ կածանների մասին խոսք լինել չի կարող, 
որովհետև այդ կածանները նախ՝ չափազանց նեղ են և դժվարագնաց, երկ-
րորդ՝ որ այդ կածաններն անցնում են հոծ հայաբնակ շրջաններով և մտնում 
են նույնպես հոծ հայաբնակ շրջաններ: Ուրիշ խոսքով՝ այդ ճանապարհների 
վրա Ադրբեջանը որևէ հույս ունենալ չէ կարող: 

Մնում են ուրեմն այն ճանապարհները, որոնք Ղարաբաղից անցնում են 
դեպի Նախիջևանի գավառը: Ղարաբաղից դեպի Նախիջևան անցնում է 
երկու ճանապարհ, որ հարմար են երթևեկության համար: Առաջինը գնում 
է գլխավորապես գավառի լեռնային մասով, որ գերազանցորեն հայաբնակ 
է, այն է՝ Նախիջևան, Խալխալ, Կարաբաբա, Կարմալինովկա գծով և Բիշա-

նաղի լեռնանցքով Զանգեզուր մտնում: Երկրորդը անցնում է Գողթանից 
Արաքսի հովտով և Օրդուբադ–Մեղրի գծով Զանգեզուր մտնելով: 

Այս ճանապարհներից առաջինը ավելի լավ է և հարմարավոր: Թեև 
Ադրբեջանի նպատակների տեսակետից նա միանգամայն աննպատակա-
հարմար է, որովհետև նախ՝ Զանգեզուրում նա անցնում է հայկական 
շրջաններով,  երկրորդ՝ Նախիջևանում – նույնպես, և երրորդ՝ Դարալագյա-
զի սահմանի մոտով անցնելով, բնական է, որ նա Ադրբեջանի համար չէր 
կարող ապահով համարվել: 

Օրդուբադ–Մեղրի ճանապարհը այնքան էլ գովելի չէ, բայց Ադրբեջանի 
նպատակների տեսակետից ունի մի շարք առավելություններ: Ամենից առաջ՝ 
նա Զանգեզուրում անցնում է համեմատաբար թաթարաբնակ շրջաններով: 
Երկրորդ՝ անցնելով Արաքսի ափով, Պարսկաստանի կողմից միանգամայն 
ապահով կարող է նկատվել Ադրբեջանի համար: Երրորդ՝ այդ ճանապարհի 
ամենակարևոր կետում գտնվում է, կարելի է ասել,–զուտ թաթարաբնակ 
Օրդուբադ քաղաքը, որ հանդիսանում է ադրբեջանական գաղափարների և 
ընդհանրապես պանթուրքիզմի ու պանիսլամիզմի ամենանշանավոր  օջախ-
ներից մեկը ամբողջ Անդրկովկասում: Եվ վերջապես չորրորդ՝ այդ ճանա-
պարհի ապահովությունը Ադրբեջանի համար կարող է վտանգել միայն 
Գողթանի մի բուռն, ընդամենը մի քանի հազար հայությունը, իսկ սրա հետ 
հեշտ է հաշիվ տեսնել: 

Ահա թե ինչու Ադրբեջանի կառավարությունը Գողթանի նվաճումը դարձ-
րել է իր քաղաքականության առանցքը և գնդապետ Հասկելին* այնպես ան-
վերապահ կերպով հայտարարում էր, թե ինքը Գողթանից ո՛չ մի դեպքում 
հրաժարվել չի կարող: 

Ահա թե ինչու Ադրբեջանի կառավարությունը իր գործակալների միջոցով 
տաճիկ–հայկական պատերազմի ընթացքում ընդհանրապես և Ղարաբաղի 
խնդիրը հրապարակ բերելուց հետո մասնավորապես, այնքան դավեր է 
լարում Գողթանում, կամենալով որևէ ձևով ընկճել և բնաջնջել այդտեղի մի 
բուռն հայությունը: 

Ահա թե ինչու Զանգեզուրի կռիվներում սպանված ադրբեջանյան զինվո-
րականներից  մեկի մոտ գտնված քարտեզի վրա խաչ է քաշված եղել Գող-
թանի վրա: Ադրբեջանը, արբեցած իր ուժերով, ծրագրել է մի հարվածով նախ 
ջախջախել Զանգեզուրը և ապա անցնելով դեպի Գողթան, ոչնչացնել այդ 
երկիրը և այդպիսով ապահովելով Մեղրի – Օրդուբադ ճանապարհը, միաց-

                                                            
* Վիլյամ Նեֆյու Հասկել (1878–1952) – ԱՄՆ բանակի գնդապետ, Փարիզի վե-

հաժողովի «Հինգի խորհրդի» կողմից 1919 թ. հուլիսի 5-ին նշանակվել էր Հայաս-
տանի գերագույն կոմիսար: Հայաստանում նրա գործունեության մասին տե՛ս Հայոց 
պատմություն, հ. IV, գիրք առաջին: Նորագույն ժամանակաշրջան  (1918–1945 թթ.), 
Երևան, 2010, էջ 188–189,  Г. Махмурян. Организационная, гуманитарная и 
политическая деятельность Верховного комиссара Союзников В. Гаскеля в 
Армении в 1919 г. – Вопросы истории Армении. Сборник научных статей, № 
18. Ереван, 2017, с.  49–75; Ն ո ւ յ ն ի՝ Армения в политике США 1917–1923 гг. 
Ереван, 2018, с. 162, 174–179, 191–207, 213–215, 218, 283–294, 298, 302, 309–
313, 316,  322, 325, 437 և այլ էջեր: 

նել Զանգեզուրը (և Զանգեզուրի միջոցով նաև ամբողջ Ղարաբաղը) Նախ-
իջևանի հետ և Նախիջևանից էլ անցնել Շարուր, Սուրմալու, մինչև Երևան: 

Բայց նրա ոտքը քարի դիպավ և նրա բոլոր երազները Զանգեզուրի և 
Գողթանի ժայռերին զարնվելով փշուր-փշուր եղան ու խորտակվեցին: 

Այս համառոտ տեսությունից հետո պարզ պիտի լինի, թե ինչ կարևոր 
նշանակություն ունի Գողթան գավառը մեր ժողովրդի ու մեր պետության 
համար, մասնավորապես Զանգեզուրի ու Ղարաբաղի համար, որովհետև նա 
մի խոշոր սպառնալիք է Գարվո լեռների և՛ այս կողմում, և՛ այն կողմում այն 
բոլոր տարրերի համար, որոնք կհանդգնեն դավեր նյութել հայ ժողովրդի և 
հայ պետականության դեմ: 

Դժբախտաբար այս ճշմարտությունը մեզնից շատերը չեն ըմբռնում: 
Գողթանի այդ մի բուռն հայությունը մինչև այժմ ամենածանր պայման-

ներում հերոսական կռիվ է մղել միայն իր սեփական ուժերով, առանց դրսից 
հարկավոր օգնություն ստանալու: 

Այո՛,  մեր ունեցած տեղեկություններով, նա շատ դժվարին կացության 
մեջ է ներկայումս, սակայն և այնպես դարձյալ ունի այնքան ուժ և կորով, որ 
կարող է արտաքին բոլոր խարդավանքների դեմ հաջողությամբ պայքարել: 

Բայց մեր ամենքի պարտքն է, առանձնապես մեր կառավարության*, այդ  

                                                            
* Նկատենք, որ Գողթան գավառի իշխանությունները քանիցս դիմել են Հա-

յաստանի խորհրդարանի և կառավարությանը օգնության խնդրանքով: Ստորև 
ներկայացնում ենք այդ դիմումներից մեկը, որ 1919 թ. օգոստոսի 3-ին Վ. Ագու-
լիսից Գողթան գավառի կոմիսար  Աշոտ Մ. Մուսինյանի և ընդհանուր հրամա-
նատար Մ. Գյուլնազարյանի կողմից հասցեագրվել են Հայաստանի պառլամենտին, 
Հայաստանի կառավարության, Գորիսի, Ղափանի, Գենվազի պետական ներկայա-
ցուցիչներին, ազգային խորհուրդներին և ի լուր համայն հայությանը. «Նախիջևա-
նը ընկավ, շրջանի հայության բավական խոշոր մասը սրի է քաշված: Արաքսի մեջ 
նկատված են մեծ թվով դիակներ: Նախիջևանի մեր զորքերը, ըստ թուրքական 
լուրերի, կոտորածներից ազատված հայության մնացորդների հետ  նահանջել են 
դեպի Դարալագյազ: Նույն աղբյուրներից իմանում ենք, որ Նիհրամում 1000-ից 
ավելի հայ գերյալներ կան: Ջուլֆայում ու Ջուղայում խոշոր դեպքեր տեղի չեն 
ունեցել – ժողովրդի մեծագույն մասը և մեր փոքրաթիվ  զորքը  անցել են Պարս-
կաստան: Ազա և Դեր գյուղերը  անվնաս գաղթեցին Ցղնա: Երնջակի ձորում, ակա-
նատեսների պատմելով, տեղի են ունեցել սոսկալի կոտորածներ: Ղազանչիից  ա-
զատվել և Գողթան են ապավինել մոտ 500 հոգի: Մի օր տևող կռիվներից հետո 
Գյաղը, Փորադաշտը և Շուռութը շատ քիչ զոհեր տալով քաշվել են Գողթան: 

Հուլիսի 25-ից Գողթանում ուժեղ կռիվներ են տեղի ունեցել: Վերին գյուղերում 
(Փառակա–Բիստ) հաջողությունները առայժմ մերոնց կողմն են: Տանակերտը 8 օր 
է պաշարման վիճակի  մեջ է. այստեղ տեղի են ունենում դիրքային անընդհատ 
կռիվներ: Պաշարված կարելի է համարել Վերին և Ներքին Ագուլիսները: 

Թուրքերը խոշոր պատրաստություններ են տեսնում մաքրելու Գողթանը հա-
յությունից: Ժողովուրդը աննկարագրելի նեղության մեջ է հացի կողմից: Արտա-
քին աշխարհից կտրված ենք բառի ամենալայն իմաստով: Մի քանի անգամ սուր-
հանդակներ ենք ուղարկել Գենվազ օգնության և լուր ստանալու համար, բայց 
մինչև օրս չեն վերադարձել: 



 Իրազեկի  հոդվածաշարը Գողթան գավառի կարևոր նշանակության մասին 

ծանր կռվում Գողթանը միայնակ չթողնել, այլ հնարավոր բոլոր միջոցներով 
օժանդակ ու նեցուկ հանդիսանալ նրան: 

                                                                                                                                                  
Գողթանը լքված իր հարազատներից և կտրված արտաքին աշխարհից՝ իր անե-

լիքների  մասին ճիշտ հաշիվ տալ իրեն չի կարող: Ապավինել թուրքերի ողորմա-
ծությանը՝ ներկա հանգամանքներում անհնարին է: 

Ի սեր Աստուծո, ցույց տվեք մեզ փրկության ճանապարհ: Սեփական միջոցնե-
րով ամենաշատը 10, 15 օր ևս հազիվ կարողանանք պահպանել ներկա դրությունը: 

Սարսափելի չէ մահը ... երկրորդ տարին է, որ մենք արդեն հաշտվել  ենք այդ 
մտքի հետ: 

Գողթանը կմեռնի հերոսի մահով, սակայն թող ամբողջ աշխարհը իմանա, որ 
այս անգամ մեզ մահվան դուռ հասցնողը Երևանի մեր կառավարությունն է: 

Փրկված է Գողթանը, եթե մոտ օրերում գոնե 400 սրտացավ զինվոր մեզ օգ-
նության հասնի» [«Նոր Աշխատավոր» (Թիֆլիս), 26. VIII. 1919: Ռուսերեն թարգմա-
նությունը տե՛ս  «Слово» (Тифлис), 02. IX. 1919; «Наше Время» (Баку), 04. IX. 
1919. Հմմտ.  Մ. Ա. Ա վ ե տ ի ս յ ա ն. Նախիջևանի պատմության վավերագրեր 
(1889–1920 թթ.). – ՀՀ ԳԱԱ «Լրաբեր հասարակական գիտությունների», 1996,  
− 3, էջ 193,  Է. Ա. Զ ո հ ր ա բ յ ա ն. Նախիջևանյան հիմնահարցը և Հայաստանի 
«դաշնակիցները» (1918 թ. դեկտ.– 1920 թ. ապրիլ), Երևան, 2002, էջ 158, Ա. Ա յ -
վ ա զ յ ա ն. Նախիջևանը 1905 թ. և 1918–1919  թթ. կրակե շղթայի գոյամարտերում, 
էջ 277–278]: 


